
					এই পাতাটির মুদ্রণ সংশোধন করা প্রয়োজন। 
নবম পরিচ্ছেদ S$9వె
আন্দোলিত হইতে লাগিল ; কিন্তু মুহূৰ্ত্তের জন্যও আমি হেনার মুখখানি ভুলিতে পারিলাম না। এমন কোমলতা, এরূপ ধৰ্ম্মভাব, পরোপকারসাধনে এত আগ্রহ আমি অন্য কোনও রমণীতে দেখিয়াছি কিন সন্দেহ । জানি জাপানে রূপের বড় আদর ; রূপসী হইলে তাহার সকল অপরাধ ও কলঙ্ক মার্জনীয়; কিন্তু হেনার রূপ অপেক্ষ তাহার গুণই আমার হৃদয় অধিক পরিমাণে আকৃষ্ট করিল ইহাকে যদি জীবনসঙ্গিনীরূপে গ্রহণ করিতে পারি, তাহা হইলে আমার জীবন সুখময় ও শান্তিপূর্ণ হইবে ইহা বুঝিতে পারিলাম ; কিন্তু ভাবিয়া দেখিলাম আমার এই মুখস্বপ্ন সফল হইবার নহে, হয় ত দুই এক দিনের মধ্যেই অকুমা আমার নিকট উপস্থিত হইবেন, তাহার পর অদৃষ্ট-স্রোত আমাকে কোন পথে টানিয়া লই যাইবেকে বলিতে পারে f
অপরাহ কালে বেশ পরিবর্তন করিয়া আমি মিঃ নসকির সহিত তাহার বাসভবনের সম্মুখবর্তী উদ্যানে প্রবেশ করিলাম। বাগানে কয়েকখানি কাষ্ঠাসন ছিল, আমরা উভয়ে তাহাতে উপবেশন করিলাম ; মনে করিয়াছিলাম হেন পূৰ্ব্বেই সেখানে উপস্থিত হইয়াছে, কিন্তু চার দিকে চাহিয়া বাগানের কোথাও তাহাকে দেখিতে পাইলাম না । অল্পক্ষণ পরে সে তাহার ভগিনীর একটি ক্ষুদ্র চীনে-কুকুর সঙ্গে লইয়া বাগানে প্রবেশ করিল ; এবং দূরে দাড়াইয়া কুকুরটিকে লইয়া খেলা করিতে লাগিল । আমাদের সহিত গল্পে যোগ না দিয়া সে একটা কুকুর লইয়া খেলা করিতেছে দেখিয়া কুকুরটার উপর আমার বড় রাগ হইতে লাগিল , কুকুরটাকে নির্জনে ’পাইলে, তাহাকে বেত্ৰাঘাতে বিতাড়িত করিতেও বোধ হয় কুষ্ঠিত হইতাম না !

		 এই পাতা শেষ সম্পাদিত হয়েছে ১৯:২২টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

